
ՀԻՄՆԱՎՈՐՈՒՄ
[bookmark: _GoBack] «Հայաստանի Հանրապետության 2026 թվականի պետական բյուջեի մասին օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2026 թվականի մարտի 26-ի N 356-Լ որոշման (այսուհետ՝ որոշում) 2-րդ կետով տրված հանձնարարականի հիման վրա առաջարկության ներկայացումն է՝ որոշմամբ կատարված փոփոխության արդյունքում անհայտ կորած զինծառայողների ընտանիքներին սոցիալական աջակցության տրամադրման շարունակականությունն ապահովելու համար անհրաժեշտ ֆինանսական միջոցների հատկացման մասին:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2020 թվականի  դեկտեմբերի 10-ի «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքների աջակցության միջոցառումը հաստատելու մասին» N 2001-Լ որոշմամբ հաստատվել է Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքների աջակցության միջոցառումը, որի նպատակը անհայտ կորած զինծառայողների ընտանիքների անդամներին սոցիալական աջակցություն տրամադրելն է: 
Որոշմամբ՝ ամենամսյա դրամական վճարի ձևով սոցիալական աջակցության տրամադրման համար մինչև 2026 թվականի հունվար, փետրվար և մարտ ամիսները՝ ներառյալ սահմանված ժամկետը երկարաձգվել է մինչև 2026 թվականի ապրիլ, մայիս և հունիս ամիսները՝ ներառյալ: 
Զինծառայողի ընտանիքին տրամադրվող սոցիալական աջակցության ամսական չափը կազմում է 300000 դրամ, որը տրամադրվում է միջոցառումը հաստատելու ամսվանից, սակայն ոչ ավել, քան մինչև անհայտ կորած զինծառայողին դատական կարգով անհայտ բացակայող ճանաչելը:
11.03.2026 թ. դրությամբ դեռևս անհայտ բացակայող ճանաչելու մասին դատական ակտեր չունեցող թվով 20 անհայտ կորած համարվող զինծառայողների ընտանիքների աջակցության տրամադրումը դադարեցվելու է 2026 թ. ապրիլի 1-ից: 
Աջակցության վճարման ժամկետը որոշմամբ երեք ամսով երկարացվելու արդյունքում 20 անհայտ կորած համարվող զինծառայողների ընտանիքներին աջակցություն տրամադրելու համար միջոցառման ֆինանսավորման համար կպահանջվի լրացուցիչ 18,000.0 հազար դրամ: 
Նախագծով առաջարկվում է այն հատկացնել Հայաստանի Հանրապետության 2025 թվականի պետական բյուջեով նախատեսված Հայաստանի Հանրապետության աշխատանքի և սոցիալական հարցերի նախարարությանը  հատկացված 1088 ծրագրի 12024 միջոցառման շրջանակներում: 
Սույն միջոցառման 2026 թվականի հաստատված բյուջեբ կազմում է 9,505,025.1 հազար դրամ, ճշտված բյուջեն՝ 9,258,563.3 հազար դրամ: Առաջին եռամսյակի համար ճշտված բյուջեով նախատեսված 1,901,005.0 հազար դրամ ֆինանսական միջոցից փաստացի ծախսվել է 410,916.5 հազար դրամ և կանխատեսվում է ծախսել ևս 616,374.8 հազար դրամ, կամ տնտեսում առաջին եռամսյակի տնտեսումը կկազմի 873,713.7 հազար դրամ: Տնտեսումը պայմանավորված է անհուսալի վարկային պարտավորություն ունեցող դիմած շահառուների համար հայտով ստացված միջին թվով:
«1088. Զբաղվածության ծրագրի «12024. Անհուսալի վարկային դասով դասակարգված վարկային պարտավորություն(ներ) ունեցող աշխատաշուկայից (ֆորմալ զբաղվածությունից) դուրս մնացած կամ մասնակի ֆորմալ զբաղվածություն ունեցող անձանց աջակցություն միջոցառման պակասեցվող միջոցները հանգեցնում են արդյունքային ցուցանիշների փոփոխության՝ մասնավորապես ֆինանսական ցուցանիշը կնվազի 18,000.0 հազար դրամով, իսկ ոչ ֆինանսական ցուցանիշը 75-ով՝ հաշվի առնելով այն հանգամանքը, որ միջոցառման 1 շահառուի մասով տարեկան միջին ծախսը  հաշվարկված է 241.0 հազ. դրամով: 
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։

2. Կարգավորման առարկան 
Ներկայացված նախագծով առաջարկվում է անհայտ կորած զինծառայողների ընտանիքների աջակցության միջոցառման շարունակականությունն ապահովելու համար Հայաստանի Հանրապետության 2026 թվականի պետական բյուջեով նախատեսված՝ ՀՀ աշխատանքի և սոցիալական հարցերի նախարարությանը հատկացված ֆինանսական միջոցների հաշվին հատկացնել 18,000.0 հազար դրամ՝ 1088 ծրագրի 12024 միջոցառման շրջանակներում: 

3. Իրավական ակտի կիրառման դեպքում ակնկալվող արդյունքը. 
Նախագիծն ընդունվելու դեպքում անհայտ կորած զինծառայողների ընտանիքներին սոցիալական աջակցության տրամադրման միջոցառման շրջանակներում Հայաստանի Հանրապետության 2026 թվականի պետական բյուջեով նախատեսված ՀՀ աշխատանքի և սոցիալական հարցերի նախարարությանը հատկացված ֆինանսական միջոցների հաշվին կհատկացվեն համապատասխան ֆինանսական միջոցներ: 

		4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության 2026 թվականի պետական պետական բյուջեի մասին օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հայաստանի Հանրապետության կառավարության որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի 9-րդ կետի պահանջների արդյունավետ ապահովման, ի դեմս՝ զինծառայողների և նրանց ընտանիքների անդամների սոցիալական պաշտպանության բարձրացումը Կառավարության ուշադրության կենտրոնում գտնվելու, զինծառայողների նյութական և սոցիալական ապահովման երաշխիքները մեծացնելու, պատերազմի հետևանքներն իրենց վրա կրող զինծառայողների սոցիալական և առողջապահական ծրագրերը նոր թափ ստանալու հետ: 
Միաժամանակ, նախագծով ապահովվում է որոշման 2-րդ կետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի կատարումը:

5. Տեղեկանք
«Հայաստանի Հանրապետության 2025 թվականի պետական պետական բյուջեի մասին օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:
